
					এই পাতাটির মুদ্রণ সংশোধন করা প্রয়োজন। 
১৬২ আয়ুৰ্বেদ-শিঙ্গা ।
প্রভেদ থাকিলেও প্রায়শঃ ভিন্ন ঔষধের প্রয়োজন হয় না, একই ঔষধে উভয়রোগ নষ্ট হয়। পাণ্ডু ও কামলারোগে উদরে বেদনা, কোষ্ঠকাঠিন্য, অগ্নিমান্দ্য, জ্বর, উদরাময়, বমন, পিপাসা, গাত্রকণ্ড, অরুচি, বিমৰ্ষতা ও ক্ষুধার লোপ প্রভূতি লক্ষণ দৃষ্ট হয়, এবং পাণ্ডু ও কামলারোগে কতকগুলি অসাধ্য লক্ষণও ক্রমান্বয় উৎপন্ন হইয়া থাকে, ঐ সমস্ত লক্ষণ সমুহেরও যথাসাধ্য প্রতীকার করা কীর্ত্তব্য, যেহেতু অসাধ্য লক্ষণান্বিত রোগীকে শারীরিক বল ও অগ্নিবল প্রভাবে অনেকস্থানে আরোগ্য হইতে দেখা
গিয়াছে ।
পাণ্ডুরোগে-ক্রিমিসঞ্চয়। পাথুরোগীর উদরে ক্রিমি সঞ্চিত হইলে এবং আমি ও রক্ত সংযুক্ত মল নিৰ্গত হইলে, রোগীকে সাবধানে চিকিৎসা করিবে । যাহাতে উদরাময় অর্থাৎ আমরক্তের নিবৃত্তি হয়, অথচ ক্রিমিসকল বিনষ্ট হইয়া নিৰ্গত হয়, তাদৃশ পাণ্ডুনাশক ঔষধ সেবন করান কর্ত্তব্য ; যাহাতে দাস্ত হইয়া ক্রিমি নিৰ্গত হয়, তাদৃশ ঔষধ কখনও প্রয়োগ করিবে: না । ক্রিমিনাশার্থ বিড়ঙ্গাদিলৌহ, ক্রিমিক্যালাস্তিকরস, ক্রিমিরোগারিরস এবং ক্রিমিভদ্রাবটিকা প্রভৃতি ঔষধ রোগের বলাবল বিবেচনা করিয়া রোগীকে সেবন করিতে দিবে, এই অবস্থায় আমরক্ত নিবারণার্থ কণাদ্যলৌহ ও পীযুষবল্পীরস প্রভৃতি সেবন করান যাইতে পারে। রোগীর শোথের প্রবলতা লক্ষিত হইলে, তন্নিবারণার্থ রোগীকে, কটুকাদ্যলোঁহ, ক্র্যষণাদ্যলৌহ, ত্রিকট দিলৌহ বা শোথিকালানল রস প্রভৃতি সেবন করিতে দিবে এবং রোগীকে অতি লঘুপথ্য প্রদান করিবে, স্নিগ্ধ বা ঠাণ্ড দ্রব্য কদাচ প্রদান कब्रिंद ना।
পাণ্ডু ও কামলারোগে-বমন। পাণ্ডুরোগে পিত্তের প্রবলতা বশতঃ প্রবল বমন বেগ দৃষ্ট হয়, আহার্য্য দ্রব্য ভোজনান্তেই বমনের সঙ্গে উঠিয়া যায়, এইরূপ অবস্থায় রোগীকে তরল দ্রব্য সেবন করিতে দিবে না, যেহেতু উহ! ভোজনান্তে উখিত হয় ; সুতরাং লঘুপাক দ্রব্য পথ্য প্রদান করিবে,
এবং সপ্তামৃতলৌহ ও ধাত্রীলৌহ প্রভৃতি ঔষধ রোগের বলাবল বিবেচনা করিয়া রোগীকে সেবন করাইবে ।

		 এই পাতা শেষ সম্পাদিত হয়েছে ০৮:১৩টার সময়, ১ জুলাই ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

